
载杂卖都市钱陌雇觅人力防火天晓诸人人市诸色杂卖卷之四军头司皇太子纳妃公主出降皇后出乘舆杂

章节摘录

　　津逮秘书本东京梦华录跋文　　宗少文好山水，爱远游，既因老疾，发“卧游”之论。
后来凡深居一室，驰神八遐者，辄祖其语，作《梦游》、《卧游》以写志，坊间乃与《梦华》合刻，
不知《卧游》诸录，特作汗漫游耳，若幽兰居士华胥一梦，直以当《麦秀》、《黍离》之歌，正未可
同玩。
况昔人所云木衣绨绣，土被朱紫，一时艳丽惊人风景，悉从瓦砾中描画幻相。
即令虎头提笔，亦在阿堵间矣。
庶几与《洛阳伽蓝记》并传，元老无遗憾云。
湖南毛晋识。
　　四库全书总目提要　　《东京梦华录》十卷（编修汪汝藻家藏本）　　宋孟元老撰。
元老始末详，盖北宋旧人，于南渡之后，追忆汴京繁盛，而作此书也。
自都城坊市节序风俗，及当时典礼仪卫，靡不赅载。
虽不过识小之流，而朝章国制，颇错出其间。
核其所纪，与《宋志》颇有异同，如《宋志》南郊仪注，郊前三日但云：“斋于大庆殿太庙及青城斋
官”，而是书载车驾宿大庆殿仪，驾宿太庙奉神主出室仪，驾诣青城斋官仪，委曲详尽。
又如郊毕解严，《宋志》但云“御宣德门肆赦”，而是书载下赦仪亦极周至。
又行礼仪注，《宋志》有“皇帝初登坛，上香奠玉币仪；既降，盥洗，再登坛，然后初献”。
而是书奏请驾登坛，即初献，无上香献玉帛仪。
又太祝读册，《宋志》列在初献时，是书献之后，再登坛始称读祝，亦小有参差。
如此之类，皆可以互相考证，订史氏之讹舛，固不仅岁时宴赏，士女奢华，徒以怊怅旧游，流传佳话
者矣。
　　⋯⋯

